[image: image1.png]



ARBEIDSGJEVARPOLITIKK I HERØY KOMMUNE.




VEDTEKEN I KOMMUNESTYRET 24.06.2004

FORORD

Herøy kommune sin arbeidsgjevarpolitikk er utarbeidd av ei partsamansett arbeidsgruppe, vedteken i Herøy kommunestyre 24.06.2004 og gjeld frå 01.07.2004. 

Gjennom arbeidsgjevarpolitikken er også grunnlaget lagt for ein felles organisasjonskultur og eit arbeidsmiljø i tråd med kommunen som organisasjon sitt verdigrunnlag, leiarkriteriar og medarbeidarkriteriar.

Kommunen sin arbeidsgjevarpolitikk er samansett av 14 delområder. Den synleggjer definisjonar, målsetjingar og prinsipp som er knytt opp mot konkrete verkemiddel for å nå måla. Arbeidsgjevarpolitikken er på eit overordna, strategisk nivå og er utgangspunkt for planar og prosedyrar på neste nivå.

Det er eit mål at arbeidsgjevarpolitikken skal ha eit livsfaseorientert fokus og skal vere eit levande dokument i organisasjonen. Utfordringa framover vert  å omsetje arbeidsgjevarpolitikken til synleg handling i kvardagen. 

Kommunestyret som overordna arbeidsgjevaransvarleg, leiarar og medarbeidarar i Herøy kommune har eit ansvar for at arbeidsgjevarpolitikken vert realisert.

Arnulf Goksøyr






Rune Sjurgard

   - ordførar -







   - rådmann -

1
MÅL

Hovudmål

Med arbeidsgjevarpolitikk meiner vi (Herøy kommune) dei verdiane, haldningane og handlingane som arbeidsgjevar står for og praktiserar overfor medarbeidarane i kommunen.

Arbeidsgjevarpolitikken skal:

· gje uttrykk for dei strategiar kommunen vel i arbeidet med å tilby riktige tenester med rett kvalitet gjennom effektiv ressursbruk

· fremje medarbeidarane sitt engasjement, innsats og utvikling

· fremje gjensidig respekt og lojalitet mellom arbeidsgjevar og arbeidstakar

Delmål
Arbeidsgjevarpolitikken skal medverke til:

· at det vert arbeidd aktivt og systematisk med arbeidsgjevarspørsmål på alle nivå i 

organisasjonen

· at kommunen framstår som ein attraktiv og ansvarleg arbeidsgjevar med ansvarleggjorde medarbeidarar

(    å sikre Herøy kommune som organisasjon nødvendig kompetanse for å nå måla

sine

· å avklare rammevilkåra for medarbeidararne sitt arbeid og utvikling

· å utvikle arbeidsglede og stoltheit over eige og andre sitt arbeid og kommunen som arbeidsplass

(    å stimulere til kreativitet og nytenking

2 VERDIGRUNNLAG

Innleiing

Verdigrunnlaget er arbeidsgjevarpolitikken sin plattform og skal gje uttrykk for Herøy kommune sitt menneskesyn både i forhold mellom arbeidsgjevar og tilsett, og mellom kommunen som organisasjon og innbyggarane.

Verdiar for Herøy kommune som organisasjon

Verdi




Åtferd

Respekt



- akseptere ulikskapar

- for andre sine meiningar og ståstad

- opptre lojalt overfor andre

Likeverd



- behandle alle med respekt






- bidra til individuelle løysingar






- verdsette alle sitt bidrag

Openheit



- ”takhøgde”

- fri intern diskusjon

- klare tilbakemeldingar

- ros i andre sitt påhøyr

- kritikk og misnøye skal rettast dit den høyrer heime, og berre dit

Ansvar



- for initiativ og resultat






- for eigen kompetanseutvikling






- for å tenkje heilheit(leg)







- for eige arbeidsmiljø

- for å følgje interne spelereglar og lojalt følgje avgjersler

- for å vere Herøy kommune sitt ”ansikt utad”

Kvalitet



- i levering av produkt og tenester






- i utøvinga av mellommenneskelege relasjonar

- arbeide etter PUKK-hjulet (planlegge, utføre,
 kontrollere, korrigere)

- i høve fagetiske vurderingar

3
REKRUTTERING

Innleiing

Herøy kommune skal rekruttere personale med nødvendig kompetanse for å utføre dei tenestene som det til ei kvar tid er definert at brukarane har behov for.

Målsetjing

Herøy kommune skal

· arbeide for at kommunen framstår som ein attraktiv arbeidsgjevar som tiltrekkjer seg nye arbeidstakarar 

· til ei kvar tid sikre rett person med rett kompetanse på rett plass 

· gjennom rekrutteringspolitikken arbeide for ein jamnare fordeling av kvinner og menn i dei ulike avdelingane

Element i rekrutteringsarbeidet

1)
Når det oppstår ledigheit i ei stilling, skal arbeidsgjevar vurdere  i samarbeid med tillitsvalde om stillinga er i samsvar med verksemda sitt behov.

2) 
Behov for omplassering og vurdering av stillingsutviding for kvalifiserte faste deltidstilsette skal ivaretakast.

3)
Rekruttering skjer som hovudregel ved ekstern utlysing med mindre tilfredsstillande kompetanse kan dekkast ved intern rekruttering eller er heimla i lov og/ eller avtaleverk.

4
LEIING

Definisjon

Leiing inneber målretta styring med ansvar for at organisasjonen sine oppgåver vert løyste og at resultat vert oppnådd – gjennom og i samarbeid- med medarbeidarane sine.

Målsetjing

Herøy kommune sin leiingspolitikk skal bidra til at det vert utførd kvalifisert leiing på alle nivå i tråd med arbeidsgjevarpolitikken sine leiarkriteriar.

Verkemiddel 1

Kommunen sine leiarar skal utøve leiing i tråd med Herøy kommune sine leiarkriteriar og leiarane skal vurderast i relasjon til desse, individuelle leiaravtalar og resultat av internkontroll/HMS.

Verkemiddel 2
Dersom ein leiar ikkje fungerar i samsvar med arbeidsgjevarpolitikken, årsplanar/resultatavtalar og/eller internkontroll, skal næraste overordna leiar ta opp dette etter nærare avtalte prosedyrer. 

Verkemiddel 3
Herøy kommune skal gjennom eit kontinuerleg leiarutviklingsprogram sørge for å ha kvalifiserte leiarar på alle nivå.

Verkemiddel 4

Personalleing vert utøvd gjennom løpande kommunikasjon mellom leiar og medarbeidar, gjennom systematisk informasjon, rapportering og gjensidig tilbakemelding. 

Verkemiddel 5

Herøy kommune skal legge til rette for teamutvikling for leiarteam i kommunen. Bruk av preferansetestar kan nyttast dersom det er ønskjeleg.

Verkemiddel 6 

For leiarar som ikkje lenger ønskjer å halde fram i ei leiarstilling, skal arbeidsgjevar så langt råd tilstrebe å gje vedkomande eit karrieretilbod som tek vare på, verdsett og utviklar deira kompetanse.

Verkemiddel 7
Alle som vert tilsett i ei leiarstilling skal ha introduksjon (fagleg og sosialt) til stillinga. Den nærast overordna har ansvaret for å tilrettelegge for dette. 

5
Leiarkriteriar

Innleiing

Leiarar i Herøy kommune skal ivareta følgjande oppgåver, som kan vere ulikt vekta avhengig av stillingsfunksjon:

· Strategisk leiing (planlegging, utvikling, prioritering)

· Administrativ (organisering og økonomi)

· Fagleg leiing

· Personalleiing

Målsetjing
Leiing skal vere tufta på ei løysingsorientert, lojal og ansvarsbevisst haldning i samsvar med gjeldande lov/avtaleverk og reglement. Leiararskap i Herøy kommune skal kome til uttrykk gjennom leiarkriteriar innan følgande definerte områder.

Resultatoppnåing

· Fastsetje mål og oppnå resultat i følgje leiaravtalar og avdelingsvise årsplanar.

· Bidra til at andre avdelingar lukkast.

· Bidra til høg nærversprosent av medarbeidarane. 

Kompetanse
· Sørgje for eiga kompetanseutvikling.
· Kjenne medarbeidarane sin kompetanse og nytte denne til dei rette oppgåvene.
· Legge til rette for at medarbeidarane får utvikla kompetansen sin.
· Handtere konflikter.
Lagånd

· Legge til rette for og stimulere til samarbeid.
· Teamutvikling
· Bruke ulikskapar positivt som ein styrke i avdelinga.
· Synleggjere Herøy kommune sitt verdigrunnlag i kvardagen.
· Sørge for at alle medarbeidarane ser sitt bidrag til heilheit/ resultatet for Herøy kommune.
· Bidra til samarbeid i avdelinga på tvers av avdelingar og interkommunalt.
Kommunikasjon

· Gje og ta imot konstruktiv tilbakemelding
· Lytte aktivt slik at medarbeidarane får kome fram med sine synspunkt og oppleve å bli høyrd.
· Uttrykkje sine forventningar og vurderingar på ein klar og sakleg måte.
· Framstå som forutsigbar.
· Handtere ueinigheit.
Læring og endring
· Bidra til ”livslang” læring for seg sjølv og medarbeidarane.

· Ta initiativ til forbetring og nye arbeidsmetodar.

· Bidra til endringsberedskap/ endringskompetanse i organisasjonen

· Bidra til tryggleik i endringsprosessar.

· Kan leie under omstilling og uforutsigbarheit.

· Evne og ferdigheit til å gjennomføre PLUS-samtalar

MEdarbeidarkriteriar

Innleiing

Å vere medarbeidar i Herøy kommune inneber å vere løysingsorientert, lojal og ha ei ansvarsbevisst haldning. Innhaldet i Herøy kommune sin arbeidsgjevarpolitikk skal danne bakgrunn og vere retningsgivande for medarbeidaren sitt arbeid og atferd. 

Målsetjing

Alle medarbeidarane skal innanfor sitt arbeidsområde medverke til at oppgåvene vert løyste best mogleg innan dei gitte rammene. Dette føreset samarbeid innad og mellom alle avdelingane for at både medarbeidarane og kommunen skal oppnå resultat i samsvar med innbyggarane sine behov. Å vere medarbeidar i Herøy kommune skal kome til uttrykk gjennom medarbeidarkriteriar innan følgande definerte områder.

Resultatoppnåing

· Oppnå resultat i forhold til årsplan og individuelle medarbeidaravtalar (PLUS, (planleggings- og utviklingssamtale))

· I forhold til konkrete arbeidsoppgåver

Kvalitet

· Kvalitet på utført arbeid

· Kvalitet på samarbeid og service

· Kvalitet i mellommenneskelege relasjonar

Service

· Utvise servicehaldning med vekt på løysingsorientering og effektivitet

Lagånd

· Samarbeide med leiar og øvrige kollegaer og på denne måten ta medansvar for å utvikle og ivareta eit godt arbeidsmiljø

· Arbeide tverrfagleg

Kommunikasjon

· Gje og ta imot konstruktiv tilbakemelding

· Lytte aktivt 

· Uttrykkje seg på ein klar og sakleg måte

· Aktivt søkje informasjon i organisasjonen

Læring og endring

· Ta initiativ til forbedring og nye arbeidsmetodar

· Ha vilje til endring

· Kunne arbeide under omstilling og uforutsigbarheit

· Utvikle kompetansen sin

ORGANISASJONSKULTUR

Innleiing

Organisasjonskulturen seier noko om haldningar, verdiar og klima som pregar organisasjonen. Organisasjonskulturen vert skapt over tid. Herøy kommune sin organisasjonskultur og arbeidsmiljøutvikling skal bygge på verdigrunnlaget i arbeidsgjevarpolitikken og kome til uttrykk i handling og samhandling.

Målsetjing

Herøy kommune sin organisasjonskultur skal bidra til at oppgåvene vert løyst i eit miljø som er prega av tryggleik, engasjement, initiativ og ansvar, utførd med ei imøtekomande innstilling. Herøy kommune skal verte oppfatta som ein attraktiv arbeidsplass. Kommunen legg stor vekt på samarbeidet mellom arbeidsgjevar og tillitsvalde (jfr. delområde 12)

Herøy kommune ønskjer ein tilbakemeldingskultur som eit ledd i personleg utvikling og organisasjonsutvikling.

Verkemiddel 1
Alle medarbeidarane skal gje konstruktive tilbakemeldingar på det dei opplever i tråd med/i strid med arbeidsgjevarpolitikken.

Verkemiddel 2  

Planleggings- og utviklingssamtale (PLUS) skal brukast som systematisk verkemiddel av leiarane for vurdering og tilbakemelding av medarbeidarane sin jobbutføring og atferd.

Verkemiddel 3
Gjennomføre systematiske arbeidsmiljøkartleggingar og gjennomføre målretta prosessar for å utvikle arbeidsmiljø, samspel og leiing.

Verkemiddel 4
Vidareutvikle og praktisere faglege og sosiale møteplassar som motiverar og tilrettelegg slik at den einskilde får innflytnad (mynde) og tek ansvar i den daglege arbeidssituasjonen.

Verkemiddel 5
Arbeide for løns- og arbeidsvilkår som er attraktive og gjev rom for fleksibilitet og lokale tilpassingar.

Verkemiddel 6
Belønne avdelingar, etter nærare retningsliner, som har godt arbeidsmiljø, høg arbeidsmotivasjon og trivsel.

Verkemiddel 7
Det skal utarbeidast introduksjonsmappe/ -program for nye medarbeidarar i kommunen.

KOMPETANSE

Definisjon

Med kompetanse meinar vi kunnskapar, ferdigheiter, haldningar og evner  som fører til god tenesteyting, gjennom handlingar og resultat. Med komeptanse til organisasjonen meinar vi den totale kompetansen kommunen disponerar gjennom og i samarbeid  med medarbeidarane.

Målsetjing

Herøy kommune sin kompetansepolitikk skal bidra til at kommunen har rett kompetanse på rett stad til rett tid.

Verkemiddel 1

PLUS (Planlegging- og utviklingssamtalen) er det viktigaste verkemiddelet for kompetansevurdering og kompetanseplanlegging for den einskilde medarbeidar.

Verkemiddel 2

Leiaren har ansvar for at stillings- og kravvurdering dannar grunnlag for rekruttering.

Verkemiddel 3

For vurdering av personlege eigenskapar til stillingar i kommunen skal medarbeidar- og leiarkriteriane leggast til grunn. Dette må gå fram av utlysingsteksten.

Verkemiddel 4

Til stillingar av leiande karakter kan om ønskjeleg preferansetestar nyttast.

Verkemiddel 5

Personal- og organisasjonsavdelinga vil gje råd om relevante kompetansetilbod og vil aktivt bistå leiar og medarbeidar i kompetansehevingsprosessar.

Verkemiddel 6

Leiarane skal bruke prøvetidsordninga aktivt og gjennomføre to prøvetidssamtalar i prøvetida.

Verkemiddel 7

Herøy kommune skal kvart år vurdere kommunen sitt kompetansebehov. Dette skal gjerast av leiar i samarbeid med personal- og organisasjonsavdelinga. Dette arbeidet skal samanfattast i ein kompetanseutviklingsplan og rekrutteringsplan på avdelingsnivå.

Verkemiddel 8 

Det skal leggast til rette for jobbrotasjon for fast tilsette som eit ledd i fagleg og personleg utvikling. I dette ligg det moglegheit for medarbeidarar å arbeide over kortare periodar i andre funksjonar for å komeptanseheve seg innan eksisterande stilling, eller med målsetjing om å kompetanseheve seg for andre stillingar i organiasjonen. 

Jobbrotasjon skal vere motivert utifrå medarbeidaren sitt ønskje og eit resultat av PLUS og nedfelt kompetanseutviklingsplan. Jobbrotasjon kan skje internt i avdelinga eller mellom avdelingane innan tilnærma likt stillingsnivå og føreset ledige stillingar i mottakande avdeling. Jobbrotasjon skal skje på bakgrunn av formelle retningsliner.

Verkemiddel 9

Bidra til å auke vegleingskompetansen (kollega-vegleiing, ekstern vegleiing) i organisasjonen. Legge til rette for å gjere nytte av eksisterande vegleiingskompetanse.

9
LIKESTILLING

Definisjon

Medarbeidarane sin rett til å delta på lik linje i organisasjonen.

Mål
Herøy kommune søkjer kontinuerleg å leggje til rette for at alle med ønska kvalifikasjonar vert gjeven dei same moglegheitene til å få arbeid i kommunen og vidareutvikle kompetansen sin innan organisasjonen, uvahengig av kjønn eller etnisk bakgrunn.

Verkemiddel 1

Ved mellombelse ledige stillingar eller ved prosjektgruppe-/ arbeidsgruppeleiing skal leiarar først vurdere om det underrepresenterte kjønnet blant medarbeidarane som er kvalifisert for oppgåva, bør velgast for å gje alle likt høve til leiarkompetanse.

Dersom det overrepresenterte kjønnet vert valt, skal dette begrunnast og 

rapporterast  dersom andelen av eitt kjønn er mindre enn 40 %.

Verkemiddel 2
I leiarteam skal ein tilstrebe ei kjønnsfordeling på minimum 40 % av kvinner 

eller menn. Avvik skal grunngjevast og rapporterast til rådmannen.

Verkemiddel 3
Ved kunngjering av stillingar skal det underrepresenterte kjønnet oppmodast 

til å søkje, dersom det er underrepresentasjon av eitt kjønn innan fagområdet. Relevante personalpolitiske verkemiddel skal takast med i utlysingsteksten.

Verkemiddel 4
Arbeidsstokken i kommunen skal representere den generelle folkesamansetjinga. Det skal vurderast om det i utlysingsteksten bør stå at søkjarar med fleirkulturell bakgrunn skal oppmodast til å søkje.

10
INFORMASJON

Innleiing
Arbeidsgjevarpolitikken gjev klare føringar for informasjonsansvaret til leiarar og medarbeidarar i kommunen. Informasjon er eit verkty for å forankre arbeidsgjevarpolitikken i alle ledd i kommunen sin organisasjon. Informasjonsflyten skal medverke til  å skape betre motivasjon i det daglege arbeidet og tillit mellom tilsette og leiing.

Definisjon

Med informasjon meiner vi i denne samanhengen både ekstern og intern informasjon. Den eksterne informasjonen rettar seg mot kommunen sine innbyggarar, det lokale næringsliv, pressa og offentlege myndigheiter. Målgruppa for den interne informasjonen er kommunen sine tilsette og folkevalde.

Hovudmålsetjing

Det overordna målet for den kommunale informasjonsverksemda er å formidle rett bodskap til rett person/instans til rett tid via rett kanal. 

Delmål

· ekstern informasjon skal styrke og utvikle det kommunale demokratiet og hjelpe innbyggarane til å nyttiggjere seg den servicen som kommunen tilbyr

· intern informasjon skal bidra til gode og effektive beslutningsprosessar, både politisk og administrativt. 

Verkemiddel 1

Den einskilde leiar er ansvarleg for at nødvendig informasjon vert gjeven på ein profesjonell måte i tråd med verdigrunnlaget i arbeidsgjevarpolitikken. 

Verkemiddel 2

Leiar må nytte informasjonskanalar som ivaretek informasjonsbehovet til alle medarbeidarar uansett arbeidsplass og arbeidstidsordning.

Verkemiddel 3

Den einskilde medarbeidar har ansvar for aktivt å søkje og gje informasjon.

Verkemiddel 4
Kommunen skal, på bakgrunn av eit redaksjonelt råd, aktivt bruke internett som ein informasjonskanal og drive marknadsføring og profilering av kommunen.

Verkemiddel 5

Kommunen skal, på bakgrunn av eit redaksjonelt råd, aktivt bruke intranett som intern informasjonskanal.  

LØN

Innleiing

Den kommunale Hovudtariffavtalen gjev dei lokale partane muligheit til å utforme og utøve ein lokal lønspolitikk. Herverande delområde skisserar overordna lønspolitiske prinsipp. Kommunen skal ha ein eigen Lønspolitisk plan, med føringar frå arbeidsgjevarpolitikken. Denne planen skal vere praktisk retta og skal rullerast annakvart år for å stadig vere tilpassa omgjevnadane. Dette delområdet er difor av overordna karakter og dannar utgongspunkt for den lokale lønspolitiske planen.

Lønsforhanlindlingar skjer mellom Herøy kommune som arbeidsgjevar og organisasjonane sine tillitsvalde.

Mål

Herøy kommune sin lønspolitikk skal bidra til at kommunen rekrutterar, beheld og stimulerar til vidareutvikling av kompetansen, slik at kommunen når måla sine.

Delmål A:

Lønspolitikken skal bidra til rekruttering av rett person til rett tid.

Verkemiddel A1

Lønsfastsetjing skal skje på bakgrunn av kompetanse, stillingsinnhald og generelt lønsnivå internt og eksternt.

Delmål B:

Lønspolitikken skal bidra til måloppnåelse

Verkemiddel B1

Ved lønsforhandlingar skal medarbeidarane vurderast med utgongspunkt i kommunen sine medarbeidarkriteriar. Kriteriane skal setast i relasjon til definerte arbeidsmål for medarbeidarane jfr. PLUS.

Delmål C:

Lønspolitikken skal stimulere til planlagt kompetanseutvikling.

Verkemiddel C1

Medarbeidarane som har gjennomført komeptanseutviklingstiltak som er planlagt i samråd med leiar, og som er i samsvar med kommunen sine kompetanseplanar, skal vurderast for lønsopprykk. Tiltaket si varigheit og krav til innsats, vil ha betydning for vurderinga. Eventuelle lønsopprykk vert gjeve ved dei årlege lønsforhandlingane.

MEDRÅDERETT

Innleiing

Medråderett i denne samanhengen beskriv forholdet og samarbeidet mellom arbeidsgjevar og arbeidstakarorganisasjonane med utgongspunkt i gjeldande lov- og avtaleverk. Leiarar på alle nivå i kommunen er ansvarlege for å tilrettelegge for eit godt samarbeid med dei tillitsvalde og halde dei informert.

Målsetjing

Mål for medråderett kommunen:

· arbeidstakarorganisasjonane og arbeidsgjevar skal gjennom samarbeid, medråderett og medansvar utvikle eit godt arbeidsmiljø

· Hovudavtalen skal nyttast aktivt ved å trekke dei tillitsvalde med så tidleg som muleg i saker som gjeld dei tilsette sitt arbeidsforhold

· Kommunen skal ha gode rutiner for utøvinga av medeåderett og medinnflytelse

Verkemiddel 1

Arbeidstakarorganisasjonane sin representasjon i Arbeidsmiljøutvalet, Administrasjonsutvalet, Utvalet for tillisvalde og i ulike aktuelle prosjektgrupper 

Verkemiddel 2 

Månadleg møte mellom arbeidsgjevar og arbeidstakarorganisasjonane

Verkemiddel 3 

Møter mellom aktuell tillitsvalde og leiarane for dei ulike avdelingane/ arbeidsplassane

HELSE, MILJØ, SIKKERHEIT OG SOSIALE TILTAK

Innleiing
Omgrepet helse, miljø og sikkerheit er korta til HMS. Internkontroll og HMS er ofte brukt om kvarandre. Internkontrollsystemet er eit verktøy for å dokumentere at HMS-arbeidet vert forsvarleg ivaretatt i organisasjonen. Dette systemet tek utgangspunkt i Internkontrollforskiften og er ei praktisk metodeskildring som berører åtte lover. Systemet stiller såleis krav til arbeidsgjevar, arbeidstakarane, kontrollinstansar og samarbeidspartnarar for å ha eit trygt fysisk og psykisk arbeidsmiljø. 

Målsetjing

Dei tilsette i kommunen skal ha eit trygt og godt fysisk og psykisk arbeidsmiljø.

Kommunen vil gjennom å følgje lover og føreskrifter arbeide for at ingen alvorlege ulykker skal skje. Gjennom ei slik målsetjing vil ein kunne oppnå betre kvalitet på arbeidsmiljøet for dei tilsette og derav betre kvalitet på tenestene som kommunen leverar til innbyggarane.

Verkemiddel 1

 Oppdatert Internkontrollhandbok som verktøy for alle leiarar.

Verkemiddel 2

Rullerande HMS-plan.

· kompetanseheving av verneombod

· årleg vernerunde med vektlegging på fysisk og psykososialt miljø

· AKAN-arbeid (Arbeidslivets komite mot alkohol og narkomani)

Verkemiddel 3

Aktiv bruk av Bedriftshelsetenesta

Verkemiddel 4

Inkluderande arbeidslivsverksemd 

· fokus på målsetjinga om å utvikle samarbeid og åpenheit mellom alle partar når det gjeld sjukefråver, årsaker og samanhengar i kommunen for derav å ha ein så høg nærversprosent som mogleg

· tilrettelegge for arbeidstakarar med redusert funksjonsevne

· tilrettelegge for å auke den reelle pensjoneringsalder

Verkemiddel 5

Aktiv bruk av Arbeidsmiljøutvalet. 

Verkemiddel 6

Iverksetje fysisk helsefremjande tiltak tilpassa alle eller retta mot ein einskild arbeidstakar.

Verkemiddel 7

Det skal aktivt tilretteleggast for sosiale og kulturelle tiltak som skal ha ein miljøskapande trivselseffekt i kommunen og på dei ulike arbeidsplassane. Alle leiarar og medarbeidarar har ansvar for dette i fellesskap. 

OPPFØLGING OG ENDRING AV ARBEIDSGJEVARPOLITIKKEN

Herøy kommune sin arbeidsgjevarpolitikk skal vere omforeina. Ved underskrift forpliktar partane seg til å følgje intensjonane, målsetjingane og verkemidla som er nedfelt i arbeidsgjevarpolitikken.

Arbeidsgejvarpolitikken gjeld for alle tilsette i Herøy kommune og skal gjerast kjent for alle tilsette.

Arbeidsgjevarpolitikken skal takast opp til revisjon annakvart år og kan justerast ved behov. Dersom det oppstår behov for endringar, har leiinga ansvar for å utforme forslag som skal vedtakast ved omforeina semje mellom partane.

Begge partar har rett til å fremje forslag om løpande endringar i Herøy kommune sin arbeidsgjevarpolitikk. Eventuelle endringar skal avklarast ved omforeina semje. Leiinga har eit særleg ansvar for å følgje opp at nye utfordringar vert ivaretatt.

VERKNADSTIDSPUNKT

1. juli 2004.

Fosnavåg  

______________________

Laila K. Solhaug 

(Herøy kommune)

______________________

Anlaug Varhaugvik 

(Herøy kommune)

______________________

Harald Jan Skarstein

(Herøy kommune)

_____________________

Per-Svenning Leine 

(Utdanningsforbundet)

______________________

Ada. F. Kleppe 

(Fagforbundet)

______________________

Merethe Grunnan

(KFO)

